
telekanallar, kinoindustriya va multiplikatsiya sohasida hamkorlikni kuchaytirish. Ijtimoiy
tarmoqlar va ragamli platformalarda turkiy madaniy kontentni ko‘paytirish.

Xulosa qilib aytganda, turkiy dunyo integratsiyasi — bu o‘tmishga qaytish emas,
balki umumiy madaniy merosga tayangan holda modernizatsiyalashgan kelajakni barpo
etishdir. Ta’lim va madaniyat sohasidagi hamkorlik mexanizmlarini optimallashtirish, turkiy
davlatlarning xalgaro munosabatlar tizimidagi yangi, mustaqil va qudratli qutb sifatida
shakllanishini ta’minlovchi muhim omildir.

NAJMIDDIN KUBRONING TARBIYAVIY QARASHLARI
Mustafo Yunusxo‘jayev
UrDU tayanch doktoranti
Annotatsiya: Ushbu maqolada muallif Najmiddin Kubroning yoshlarni
tarbiyalashdagi qarashlari va ularning yechimlari keltirgan.
Kalit so‘zlar: Najmiddin Kubro, yoshlar, tasavvuf, tarbiya, so‘fiylik, axloq, odob,
poklik, sabr, muhabbat.
Annortanusi: B manHoi ctathe aBTOp mpeactaBisieT B3l Hamxmugauna Kyopo
Ha 00pa30BaHUE MOJIOACHKH U ITyTH PEIICHUS 3TOU MPOOIIEMBI.

KirouoBoe cnoBo: Hamxmummua KyOpo, Monomocts, MUCTHIU3M, OOpa3oBaHHE,
cyhusM, MoOpaitb, TOPSIOYHOCTD, YACTOTA, TEPIICHUE, JTFOOOBb.

Annatation: In this article, the author presents Najmiddin Kubro's views on educating
young people and their solutions.

Key words: Najmiddin Kubro, youth, mysticism, education, Sufism, morality,
decency, purity, patience, love.

Yoshlar tarbiyasi — har bir jamiyatning ma’naviy, axloqiy va intellektual
taraqqiyotini belgilovchi eng muhim omillardandir. Shu sababli, qadimdan Sharq
mutafakkirlari, xususan, tasavvuf maktabining buyuk vakillari bu masalaga alohida e’tibor
qaratganlar. Ular yosh avlodni nafaqgat ilmga, balki axloq, odob, qalb pokligi, sabr va
muhabbat ruhida tarbiyalashni eng oliy burch deb bilganlar.

Shu jihatdan, Najmiddin Kubro (1145-1221) — o‘z davrida nafaqat so‘fiylik
tarigatining asoschisi, balki tarbiya nazariyasining amaliy asoschisi sifatida ham e’tirof
etiladi. Uning ta’limoti “komil inson” g‘oyasiga tayanadi. Kubro yoshlarni nafaqat
dunyoviy, balki ruhiy-ma’naviy jihatdan mukammal bo‘lishga da’vat etadi.

Najmiddin Kubro ta’limotida inson kamoloti uch asosda ifodalanadi:

Ilm — bilish va tafakkur orqali hagigatni anglash;

Amal — ilmini amalda qo‘llash;

Axloq — qalb pokligi va ichki go‘zallikni tarbiyalash.

Bu uch yo‘nalish bugungi ta’lim-tarbiya tizimi uchun ham muhim metodologik asos
bo‘lib xizmat qiladi.

Najmiddin Kubro hayoti va pedagogik tafakkurining manbalari

Najmiddin Ahmad ibn Umar Abuljannob al-Kubro al-Xivaqiy Xorazmning Xivaq
qishlog‘ida, hijriy 540 (milodiy 1145) yilda tug‘ilgan. U ilmni dastlab Xorazmda,
keyinchalik Nishopur, Isfahon va Bag‘dodda o‘rganadi. Ustozlaridan Ruzbihon Isfahoniy,
Amr ibn Alouddin as-Sa’diy, Imom Abul Hasan al-Bahroniy kabi mashhur so‘fiylardan
ta’lim olgan .

Uning asarlari orasida “Favoih al-jamal wa favoih al-jalal”, “Usul al-Ashara”,
“Risalat at-turuq”, “Odob al-muridin” va “Sharh as-sunna wa-l-masolih” kabi risolalar
mavjud. Aynan shu asarlarida u tarbiya, ruhiy poklanish va insonni kamolotga yetkazish
masalalariga chuqur ilmiy-axloqiy yondashgan.

Uning pedagogik qarashlari Qur’on oyatlari va hadislar bilan uyg‘un:

“Qalb pok bo‘lmasa, ilm foyda bermaydi; axloq tozalanmasa, ibodat mukammal
bo‘lmaydi.” (Favoih al-jamal, 2-jild, 58-bet)

Bu fikr Kubro ta’limotida tarbiya — nafaqat bilim berish, balki ruhni va niyatni
tozalash jarayoni ekanini ko ‘rsatadi.

Shayx Najmidin Kubro ta’limotidagi inson bilan bog‘liq ja’mi masalalar, ya’ni
Najmidin Kubroning butun ijodiyotining mohiyati bir so‘z bilan aytganda insondir. Negaki,
bu ulug® zotning deyarli hamma asarlarida ushbu masala bosh o‘rinda turadi. Shu bilan
birga insonga bo‘lgan munosabat, to‘g‘rirog‘i insonparvarlik ham shundan kelib chigadi.

“Insonparvarlik (gumanizm) odamlarga mehr-muhabbat bilan qarash, ularni hurmat
qilish, moddiy farovonligini yuksalatirish va kishilarda yuksak ma’naviy fazilatlarni
rivojlantirishga g‘amxo‘rlik qilish g‘oyalari bilan sug‘orilgan dunyoqarash. Insonning,
insonni sevishning sababi, boislari, inson baxti, baxtiyor yashash uchun zarur bo‘lgan adolat
haqidagi orzular qadimiy xalqlarning og‘zaki ijodida, mifologik, diniy, falsafiy qarashlarida
yuzaga chiqa boshlagan...”[4]

Ma’lumki, Sharqda futuvvat harakati insonparvarlikning yorqin namunasi, sifatida
qaraladi. Hattoki, afsonaviy Xotami Toy ham insonparvar kishining umumlashgan obraziga
aylantirilgan. Najmidin Kubro asarlarida ham futuvvat bilan bog‘liq jihatlar ayniqgsa
insonparvarlik bilan bog‘liq o‘rinlarda o‘z aksini topgan. Najmiddin Kubro “Usul al-
Ashara” (“O‘n asos”) asarida so‘fiylik yo‘lining ma’naviy-pedagogik bosqichlarini bayon
etar ekan, ularni faqatgina muridlar uchun emas, balki inson tarbiyasining universal

tamoyillari sifatida tagdim etadi. Bu o‘n bosqich — tavba, zuhd, tavakkul, qanoat, uzlat,
davomli zikr, tavajjuh, sabr, muroqaba, rizo — aslida shaxsning bosqichma-bosqich
kamolotga chiqish modeli bo‘lib, bugungi pedagogikadagi “shaxsni ma’naviy rivojlantirish
texnologiyasi’ga juda yaqin turadi. Kubro har bir bosqichni nafagat ruhiy-amaliy holat
sifatida, balki insonni tarbiyalovchi ichki mexanizm sifatida ham ko‘radi.

O‘ZBEKISTON RESPUBLIKASIDA 2025-YILDA INFLYATSIYA DARAJASI:
DINAMIKA, TARKIBIY VA MAKROIQTISODIY TAHLIL
Masharipova Xosiyat Matrasulovna
Ma’mun universiteti “Iqtisodiyot” fakulteti dotsenti, PhD
e-mail: masharipova xosivat@mamunedu.uz

Annotatsiya. Maqolada O°‘zbekiston Respublikasi Milliy statistika qo‘mitasi va
Markaziy bankining rasmiy ma’lumotlari asosida 2025-yil yakunlari bo‘yicha inflyatsiya
darajasi, oylik va yillik dinamikasi, iste’mol narxlari indeksi (INI) tarkibiy guruhlari
bo‘yicha o‘zgarishlar hamda aholining inflyatsiya kutilmalari tahlil qilinadi. 2025-yilda
yillik inflyatsiya 7,3% ni tashkil etib, 2024-yildagi 9,8% dan sezilarli pasaydi va so‘nggi 9
yildagi eng past ko‘rsatkich bo‘ldi. Tahlil inflyatsiyaning asosiy omillari, regional farglar va
kelajak prognozlarini o‘z ichiga oladi.

Kalit so‘zlar: inflyatsiya, iste’mol narxlari indeksi, yillik inflyatsiya, oylik
inflyatsiya, oziq-ovqat narxlari, xizmatlar inflyatsiyasi, Markaziy bank, O‘zbekiston
iqtisodiyoti.

Kirish

2025-yilda O‘zbekiston iqtisodiyoti barqaror o‘sish (YAIM +7,7%) fonida inflyatsiya
bosimini sezilarli darajada kamaytirdi. Milliy statistika qo‘mitasi ma’lumotlariga ko‘ra,
yillik inflyatsiya (dekabr 2025 ga nisbatan dekabr 2024) 7,3% ni tashkil etdi. Bu 2024-
yildagi 9,8% dan 2,5 foiz punktga past va 2016-yildan beri eng past daraja hisoblanadi
(2023-yilda 8,8%). Markaziy bank ma’lumotlari ham shu ko‘rsatkichni tasdiglaydi: dekabr
oyida oylik inflyatsiya 0,9%, yillik esa 7,3% bo‘ldi. Bu natija monetar siyosatning
qattiglashuvi (refinansiya stavkasi 14% atrofida saqlangan), import o‘rnini bosish va ichki
talabning barqarorligi natijasidir.

1-jadval.

2025-yilda oylik va yillik inflyatsiya dinamikasi (%)

